
Gudstænastur
1. sunnud. eftir trettanda
Havnar kirkja: kl. 11, Sonja
Klein
Nólsoy: kl. 12, altarg.,
skriftamál kl. 11.40, Bjarni
Bæk
Vesturkirkjan: kl. 11,
Kirkjubøur: kl. 12.15, altarg.,
Heri Joensen
Hestur: kl. 12, altarg., Bergur
D. Joensen
Norðskála: kl. 11.40, skrifta-
mál, kl. 12 messa, Emil Olsen
Kvívík: kl. 12, Mogens T.
Christensen
Vestmanna: kl. 12, Inga
Poulsen Dam
Fríðrikskirkjan: kl. 11, altarg.,
Martin R. Jacobsen
Søldarfjørður: kl. 11,
Meinhard Bjartalíð
Skála: kl. 11, Jógvan
Fríðriksson
Elduvík: kl. 12, altarg.,
Funningsfjørður: kl. 16,
altarg., Uni Næs. Í Fugla-
fjarðar prestagjaldi gongur
talvan fyri kristniboðan
kirkjunnar.
Klaksvíkar sjúkrahús: kl. 10,
Norðoya Røktarheim: kl.
19.30, Hans Eiler Hammer
Árnafjørður: kl. 11, altarg.,
Niels Pauli Danielsen
Christianskirkjan: kl. 11,
lestur
Svínoy: Elsa Funding
Bøur: kl. 12, altarg., David
Johannesen. (Talvan gongur í
Vága prestagjaldi fyri
Heidningamissiónina)
Sandur: kl. 12, Jákup R.
Hansen
Sandvík: kl. 12 Ólavur
Rasmussen

Frelsunarherurin,
Tórshavn
Sunnudagin kl. 11 Møti, Palli
Petersen talar. Sunnudagsskúli
kl. 14. Møti kl. 18.

Hebron, Argir
Nýggjársveitsla fyri vaksin
verður leygardagin kl. 19.00.
Sunnudagin kl. 10.30
Morgunmøti. Á møtinum
luttaka Monika og Tim Sharp.
Eingin sunnudagsskúli verður.
Nýggjársveitsla fyri børn
verður kl. 15.00.
www.hebron.fo

Lívdin
í Hoyvíkar skúla
Leygarkvøldið verður skipað
fyri stuðulstiltaki fyri offrun-
um frá flóðalduni í Asia.
Kl. 20 luttaka millum annað
Maria Andersen, Magni
Christiansen og Heini Lutzen.
Ein steðgur verður uml. kl.
22.00 og kl. 22.30 verður
hildið fram til Sigrid Rasmus-
sen, Pætur Larsen, drama-
bólki o.ø.
Sunnumorgunin kl. 10.30
Familjumøti og kl. 12 tilbiðj-
anarmøti. Klaksvíkingar vitja
við sangi og talu. Barnaansing
er fyri børn undir skúlaaldur á
báðum møtunum.
Drekkamunnur verður millum
møtini. Sunnudagsskúlin er
kl. 12.
Innsavningin fer óskerd til
offrini frá flóðalduni í Asia.
www.livdin.fo

KFUK í Havn
Eldrasamkoma verður mána-
dagin 10. jan. kl. 15.00 við
Helenu og Hanusi Samuelsen.

Samkoman við Marknagil
Skúlaheimið, Marknagilsv. 75
Møti: sunnumorgunin kl.
10.30 breyðbróting, barna-
ansing verður eisini.
Mánakvøldið kl. 20 Bønar- og
uppbyggingarmøti.

Fríkirkjan Oasan
Uppi á Brekku 3
Sunnudagin kl. 14 Sunnu-
dagsskúli, kl. 18 Møti v/
kvinnunum.
Mánakvøldið kl. 20 felags
bønarmøti í Oasuni.
Mikumorgun kl. 7 Bøn.

Missiónshúsið 
v/ Landavegin
Sunnudagin kl. 14 Sunnu-
dagsskúli í Býlingshúsinum á
Norðasta Horni og Møti kl.
18 í Missiónshúsinum v/
Martin Thomsen.

Sjómanskvinnuringurin 
í Havn
kemur saman á Sjómansheim-
inum mánadagin kl. 19.30.

Meinigheitshúsið
Leygardagin kl. 20 Heims-
bønarløta.
Sunnudagin kl. 14 Sunnu-
dagsskúli – bússurnar verða
innsavnaðar, kl. 18 Heims-
bønarvikan endar: Møti v/
Tom Skaale, Fríða syngur.

Katólska kirkjan
Hvønn gerandisdag kl. 17.30
Messa í Kerit.
Leygardagin kl. 11.30 Messa í
Kerit.
Sunnudag kl. 11 Hámessa v/
Lars Messerschmidt, prestur í
Mariukirkjuni. Aftaná verður
kirkjukaffi. Sunnudagsskúli
kl. 14.00.

Frá Ebenezer
Sunnudagin kl. 10 Breyð-
bróting, kl. 12 Sunnudags-
skúli, kl. 18 Møti: Brøður úr
Betesda vitja.
Mánadagin kl. 17 Kvinnur
koma saman til bøn í Sloans
húsi. Øll eru vælkomin.
www.ebenezer.fo

Filadelfia
Landavegur 22
Í dag kl. 17 Landsbøn.
Í morgin kl. 11 Missiónsmøti
v/ Tummas Jacobsen, kl.
11.50 Sunnudagsskúli, inn-
savnan til neyðhjálp í Asia, kl.
18 Møti við sangi og vitnis-
burði.
Mánadagin kl. 20 Felags
bønarmøti í Oasuni. 
Um tær tørvar persónliga
samrøðu og/ella forbøn ring
211067. 
www.filadelfia.fo

Tórshavnar Hvítu-
sunnusamkoma
Yviri við Strond
Sunnudagin kl. 11.00: Morg-
unmøti, kl. 18.00: Evangeliskt
møti. Øll eru vælkomin.

Vestmanna Missiónshús
Sunnudagin kl. 14.30 Sunnu-
dagsskúli við Marjon Poulsen,
barnaráðgeva, onki møti
vegna missiónsviku í Kvívík.
Missiónsvikan í Vestmanna
byrjar týsdagin 11. januar kl.
20.00.

Saron, Vestmanna
Sunnudagin kl. 18 Evangel.
møti, Jógvan Johannesen
talar. Verið hjartaliga væl-
komin.

Møtir á Signabø
Møtir verða á Signabø í
snikkaraverkstaðnum Bulur
fríggjakvøldið og leygar-
kvøldið kl. 20 og sunnukvøld-
ið kl. 19. Talarar: Poul Færø
o.a. M. C. Restorff, Kvartettin
úr Betesda o.o. syngja. Øll
eru hjartaliga vælkomin.

Missiónsvika í Skálafirði
5.-9. januar 2005
Leygardagin kl. 20 Ámundur
Berthelsen talar, Martha og
Julia syngja.
Sunnudagin kl. 11 Gudstæn-
asta, kl. 14.30 Sunnudags-
skúli, kl. 18 Niels Jacob
Nielsen talar og Hannis syng-
ur. Innsavnan til Heima-
missiónina.

Missiónshúsið í Hvalvík
Sunnudagin kl. 14.30 Sunnu-
dagsskúli, kl. 18 Møti við
luttøku úr Vík og Tjørnuvík.
Øll eru hjartaliga vælkomin.

Keldan, Skálafirði
Leygarkvøldið kl. 21
AWAKE, við ungdómum.
Sunnudagin kl. 17 Møti við
Paula Høj, barnamøti kl. 17.
Vælkomin í Kelduna.
www.keldan.fo

Thabor, Fuglafjørður
Bønarmøti verður fríggja-
kvøldið og leygarkvøldið kl.
19.30.
Sunnudagin kl. 14.30 Sunnu-
dagsskúli, kl. 15.15 venur
barnakórið. Bønarvikan endar
við møti sunnukvøldið kl. 18.
Savnað verður inn til Evangel.
Alliance.

Frá Tofta Blákrossfelag
Blákrossfestin verður í
Missiónshúsinum í Rituvík,
sunnudagin kl. 18.00.

Missiónshúsið á Glyvrum
Bygdarlegan verður 28.-30.
jan. Tekning á tlf. 448333 og
448968. Seinasta freist er 18.
januar.

Meinigheitshúsið á Skála
Sunnudagin kl. 13.30 Sunnu-
dagsskúli og kl. 19 Møti við
Petur Johannesen. Innsamling
fyri tey neyðstøddu í Asia. Øll
eru hjartaliga vælkomin.

Missións- og
Ungdómshúsið á Glyvrum
Sunnudagin kl. 14 Sunnu-
dagsskúli, kl. 18 Møti. Petur
Steingrund talar. Innsavnan til
húsið. Øll eru hjartaliga
vælkomin.

Karmel á Eiði
Møti verður sunnukvøldið kl.
19 við Sigurd Sørensen.

Samkoman Lívsins Orð
Saltangará
Sunnudagin kl. 10.30 Møti.
Mánadagin kl. 20 Ungdóms-
húsmøti. Øll eru hjartaliga
vælkomin.

Missiónshúsið í Skopun
Leygarkvøldið kl. 19 Jólafest-
in fyri vaksin.
Sunnudagin kl. 14 sunnudags-
skúli, sunnudagsskúlakortini
verða innheintaði, kl. 17.30
Bøn- og lovsangsløta, kl. 18
Møti. Øll eru hjartaliga væl-
komin.

Getsemane, Klaksvík
Sunnudagin kl. 13.30 Sunnu-
dagsskúli og kl. 18 Møti við
André Matras og Irdi og Kára
Múller Jacobsen. Tú ert hjar-
taliga vælkomin.

Soli Deo Gloria
Sunnudagin kl. 14 Sunnu-
dagsskúli, kl. 18 Møti v/
Tummas J. Askham og Olv-
heðin Jakobsen. Kristoffur,
Theodor og John Kári syngja.

KFUM & K, Klaksvík
Sunnudagin kl. 14 Sunnu-
dagsskúli, kl. 18 Møti við
Ólavur Jóhannesen, kl. 21
Ungdómsmøti. Øll eru hjarta-
liga vælkomin. www.kuff.fo

Missiónshúsið á Viðareiði
Leygarkvøldið kl. 21 Ung-
dómsmøti við Annibeth
Absalonsen. Øll eru hjartaliga
vælkomin.

Missiónshúsið á Tvøroyri
Sunnudagin kl. 14 sunnu-
dagsskúli, kl. 18 Møti við
Johan Thomasen. Øll eru
hjartaliga vælkomin.

Missiónshúsið í Hvalba
Missiónsvikan byrjar 11.
januar kl. 20 við Árna
Kjærbæk og heldur fram alla
vikuna.

Bygdarhúsið í Lopra
Møti verður sunnukvøldið kl.
20. Øll eru hjartaliga væl-
komin.

Frelsunarherurin í Vági
Sunnudagin kl. 18 Møti,
Nimrod og Ebba syngja.
Nimrod Midjord talar. 
Øll eru vælkomin.

TILTØK

EITT LJÓS Á GØTU MÍNI

Og triðja dagin varð hildið brúdleyp í Kána í Galileu, og
móðir Jesu var har. Men eisini Jesus varð boðin í brúdleypið
og lærusveinar hansara

Jóhannes 2,1 og 2.

Brúdleyp varð hildið í Kána, og móðir Jesu var har. Við at
nevna Mariu moy so tíðliga í tekstinum, verður dentur lagdur
á, at hon var til staðar. Til hennara var Guðs orð komið á ein
hátt, sum tað ikki var komið til nakað annað menniskja, við
einglaboðun um, at hon skuldi bera Jesus – heimsins frelsara
– í heim. Við Mariu moy gjørdist sjálvur Guð menniskja av
holdi og blóði. Hon stendur tí á odda fyri hinum nýggja Ísrael
– hinum kristna kirkjuliðinum – og er ein fyrimynd, tá ið hon
sigur: »Sí, eg eri tænastukvinna Harrans; veri mær eftir orð-
um tínum!« Eisini Jesu lærusveinar vórðu bodnir við, og tað
hevur ikki minni týdning, tí at eisini til teirra var Jesus komin
á ein serligan hátt.

Tá ið dentur verður lagdur á at móðir Jesu, Jesus sjálvur og
lærusveinar hansara vóru í brúdleypinum, so er tað fyri at
vísa, at kristindómur og gleði hoyra saman, sum sálmaskaldið
syngur: Guð og gleði hoyra saman. Tað eru ikki bert orðini:
»Óttist ikki!« sum eru eins og eitt niðurlag í Bíbliuni, men
eisini orðini: »Gleðið tykkum«!

Undir brúdleypinum verður vínið uppi, og Maria moy
vendir sær til sonin og sigur: »Tey hava einki vín«. Og tá er
tað, at Jesus gevur henni hetta svarið, sum kann tykjast nakað
harðligt: »Kvinna, hvat vilt tú mær? Enn er ikki mín tími
komin«. Mong eru tey, sum undrast á, at Jesus svarar móður

síni so harðliga aftur. Men gudfrøðingurin, Karl Barth, sigur,
at tað er ikki so undarligt, tí at júst tey, sum hava hoyrt Guðs
orð og enntá havt einglavitjan, júst tey má hann viðhvørt átala
harðliga fyri at vísa teimum, at heldur ikki tey kunnu seta
Guði serkrøv. Tey hava eingi serrættindi fram um onnur. Hann
er fríur í gerningi sínum. Men Mariamoy missir ikki trúnna
fyri tað, men sigur við tænararnar: »Hvat hann so sigur við
tykkum, tað skulu tit gera«.

Aftur er hin heilaga Guðsmóðurin, Maria moy, okkum ein
fyrimynd og vísir seg sum fremsta av øllum trúgvandi. Hon
missir ikki mótið, men lærir av Jesusi og lítur á, at hann vil
hjálpa í sínum tíma.

Karl Barth sigur, at um Jesus hevur at okkum, so er tað
tekin um, at hann elskar okkum og vil leiða okkum á beint, og
so eiga vit eins og Maria moy við tolni at bíða í lýdnari trúgv
og ikki vónbrotin ella firtin venda honum bakið. Jesus útinti
jú gerningin í sínum tíma og gjørdi vatn til vín.

Vínið er í Bíbliuni tekin um gleði, og vínundurið er eisini
eitt tekin um Jesu dýrd. Henda frásøgnin um brúdleypið í
Kána kann tí ikki brúkast sum próvgrund fyri, at tað er í lagi
at stoyta seg fullan, ei heldur er rætt at brúka brúdleypið í
Kána sum grundarlag fyri einari drykkjuvísu. Heldur vísir
vínundurið okkum, at Jesus er við í tí, sum vit menniskju
havast at, eisini tí mest jarðbundna, og at kristindómur og
daglig menniskjanslig gleði ikki eru mótsetningar, men hoyra
saman.

Emil Olsen, prestur

Leygarmorgunin hin 22. januar 2005 kl. 11.00 giftast í
Kelduni í Skálafirði Tórfríð Arnfríðardóttir Jacobsen, úr
Skálafirði og Dan Danielsen, av Strondum. Veitslan verður
hildin í Bygdarhúsinum á Strondum frá kl. 19.00. Tey, ið
ynskja at gleða brúðarparið á teirra stóra degi, verða vinar-
liga biðin um at tekna seg á tlf. 442071, 250727, 448039
ella 748039 áðrenn 14. januar.

Leygardagin 26. februar kl. 10.00 giftast í Rituvíkar kirkju
Hanna Olsen, Rituvík og Ásmundur Hansen, Søldarfjørð-
ur. Vælkomst verður í bygdarhúsinum í Leirvík kl. 16.00.
Tey, ið vilja gleða brúðarparið, verða biðin um at ringja á
tlf. 442036, 254250, 504970 ella 441396, 447774. Øll eru
hjartaliga vælkomin.

Leygardagin 5. mars 2005 kl. 16.00 giftast í Hvalbiar
kirkju, Bettina Cjouanita Tummasardóttir Hentze úr
Skopun og Dávur Holm úr Hvalba. Veitslan verður hildin í
Roynhøllini í Hvalba,frá kl. 19.00. Tey, ið ynskja at gleða
brúðarparið á teirra stóra degi, verða vinarliga biðin um at
tekna seg á tlf. 260440, ella aftaná kl. 18.30 á tlf. 375036
áðrenn 10. februar 2005.

BRÚDLEYP

1. mars hava Emma og Daniel Johan Lisberg, Sumba, silv-
urbrúdleyp. Í tí sambandi verður vælkomst í Samkomu-
húsinum í Sumba 26. februar frá kl. 12.00-18.00. Tey, ið
vilja gleða silvurbrúðarparið við at koma, verða vinarliga
biðin um at siga frá áðrenn 10.æ februar á tlf. 370782.

SILVURBRÚDLEYP

Sunnudagin 13. februar 2005 hava Lilljan og Janus Søren-
sen, Húsavík, gullbrúdleyp. Veitslan verður hildin í ung-
mannafelagshúsinum Sólaris í Húsavík leygardagin 12.
februar 2005 kl. 19.00. Tey, ið vilja gleða gullbrúðarparið
við at koma í veitslu, á teirra hátíðardegi, verða biðin um,
at siga frá áðrenn 20. januar 2005 á tlf. 361254, 217373,
272442, 211765.

GULLBRÚDLEYP


